
Pou Piblikasyon Imedya: 05/06/2025 GOUVENE KATHY HOCHUL

GOUVENE HOCHUL ANONSE ACHEVMAN DEVLOPMAN POU PLIZYE
ITILIZASYON LIGHTHOUSE POINT KI KOUTE 200 MILYON DOLA NAN STATEN
ISLAND
Pwojé a enkli 115 nouvo kay, avek 30 inite ki separe pou lojman abodab
Konpléks la ajoute magazen, aktivite lwazi ak travay sou bo lanme St. George

Sit maritim istorik la transfome an yon kominote modén bo lanme

Foto Lighthouse Point lan disponib isit la

Gouveneé Kathy Hochul selebre jodi a achévman premye faz pwojé Lighthouse Point
(Pwen Limye) lan, yon pwoje pou plizye itilizasyon ke Triangle Equities devlope, ki pote
nouvo lojman, espas komeésyal, ak opotinite ekonomik sou kot St. George nan Staten
Island. Sit la, ki te sévi kom Depo Jeneral Sevis Fa Etazini (U.S. Lighthouse Service
General Depot) pou ede bato antre san danje nan P0 Nouyok pandan plis pase yon
syek, te transfome kounye a an yon kominote modén, kote moun ka mache fasil, ki
konekte ak transpo piblik sou bo lanmeé. Premye faz devlopman an gen ladan 115
nouvo inite rezidansyel, 5,574 met kare (60,000 pye kare) espas komesyal, ak 274 plas
pakin. Avék sipo 16.5 milyon dola nan envestisman eta a atrave Empire State
Development, pwojée sa a reponn ak bezwen lojman ijan pandan li ankouraje opotinite
ekonomik sou Bo No Staten Island.

"Pandan plis pase yon syek, sit istorik sa a te sevi kom yon limye pou bato k ap navige
pou antre nan Po Nouyok, epi jodi a Lighthouse Point lan vin tounen yon limyé espwa
pou lavni ekonomik Staten Island.” Gouvéné Hochul te deklare. "Devlopman sa a se
yon egzanp angajman nou pou nou kreye opotinite lojman ki mache pou tout moun nan
Nouyok — soti nan kay ki nan pri mache a rive nan inite abodab pou fanmi k ap travay
— pandan n ap onore beél eritaj maritim eta nou an. Lé nou envesti nan devlopman pou
plizye itilizasyon ki gen transpo piblik ki aksesib, tankou sa a, nou ap mete baz pou
kominote ki pwospé ak enklizif."

Direkté Egzekitif Jeneral ak Komise Empire State Development lan, Hope Knight,
te deklare, "Envestisman 16.5 milyon dola Empire State Development fé nan
Lighthouse Point se egzakteman kalite patenarya ki pote rezilta ki transfome kominote

Nouyok yo. Nou p ap sélman prezéve yon moso presye nan istwa maritim nou an — n
ap kreye bon jan kay, bon travay, ak espas komesyal dinamik ki pral sévi rezidan Staten
Island yo pou plizye deseni k ap vini. Pwojé sa a demontre kijan envestisman estratejik
yo ka ede debloke devlopman konpléks ki onore tan pase pandan y ap bati opotinite
ekonomik pou lavni."

Soti nan 1863 pou rive 1966, sit Lighthouse Point lan te sevi kom Depo Jeneral Sévis
Fa Etazini, li te fonksyone kom katye jeneral operasyonel pou sévis fa atravé tout
Etazini pou plis pase yon syék. Enstalasyon maritim enpotan sa a te opere anba
Depatman Trezo (Treasury Department) jiska ane 1903, apre sa anba Depatman
Komés ak Travay (Department of Commerce and Labor) jiska 1939, anvan li te pase
anba siveyans Gadyen Kot la. Sit |a te rete aktif jiska ane 1966 le Gadyen Kot la te
deplase operasyon yo sou zile ki rele Governor's Island, pandan Asosyasyon Pilot Po
Nouyok la te kenbe yon prezans jiska 1984. Apre plizye dizén lane kote pwopriyete a te
rete vid, li te transfere bay Vil la, sa ki te prepare teren pou devlopman jodi a.

Devlopman an prevwa kreye anviwon 100 djob pémanan e li deja pwodwi plis pase
1,200 djob nan konstriksyon pandan premye faz konstriksyon an. Sitiye a kek pa de
Teminal Ferry St. George, Lighthouse Point lan bay rezidan yo akse direk nan
Manhattan pandan | ap kontribye nan revitalizasyon kontinyél North Shore Staten Island
la. EKip devlopman an te reyabilite epi bay yon nouvo itilizasyon pou miray istorik ki sou
Bay Street la, I1é yo enkopore li nan bilding lan.

Of rezidansyel Lighthouse Point yo gen ladan apatman yon pyés, yon chanmakouche,
yon chanmakouche avék biwo lakay, ak aranjman de chanmakouche, tout detay
dekoratif moden tankou plafon wo, machin pou lave ak seche rad anndan apatman an,
kwizin ak aparey asye ki pa oksidab ak kontwa an kwatz, ak twaléet kontanporen avek
bon kalite aparey. Pami ekipman bilding yo genyen yon teras ak yon bel vi sou waf la,
yon sant egzesis fizik modén, ak yon sal sou do kay la ki ofri yon vi panoramik sou Po
Nouyok la. Konpozan komésyal la pral resevwa plizyé lokaté kle tankou Enkibate
Teknolojik College of Staten Island, sant gadri The Learning Experience, ak Club
Pilates, ak Iot komesan ak founisé sevis yo pral anonse.

Pwoje a te posib grasa yon patenarya estratejik ki te gen ladan | 16.5 milyon dola nan
sipo eta ki soti nan Empire State Development, ki te ede femen yon espas finansman
kritik pou devlopman konpléeks la ki te mande anpil travay prezévasyon istorik ak
remediasyon sit. Pwojé a te idantifye kom yon priyorite Konséy Devlopman Ekonomik
Rejyonal Vil Nouyok (New York City Regional Economic Development Council) la, sa ki
ann amoni ak estrateji eta a pou revitalize zon bo dlo ki te dekouraje anvan yo atrave
envestisman ak planifikasyon sible.

Ko-prezidan NYCREDC, Félix V. Matos Rodriguez ak William D. Rahm, te deklare,
"Lighthouse Point demontre sa ki posib |eé nou konbine vizyon rejyonal ak planifikasyon
estratejik. Lé nou transfome yon sit ki vid depi lontan e ki gen yon gwo enpotans istorik
pou tounen yon sant k ap devlope pou lojman, komés ak inovasyon, pwojé sa a bay



lojman abodab ki nesesé ak ijan pandan | ap pozisyone Litoral No Staten Island kom
yon pisans ekonomik ki pral benefisye rezidan yo ak biznis yo pou jenerasyon k ap vini."
Manm Asanble Charles Fall, te deklare, "Pandan two lontan, bo lanmé Staten Island
lan te sanble pa aksesib pou moun ki rete nan zon lan. Pwojé sa a reprann litoral la pou
kominote a — sa ki kreye nouvo opotinite lojman, li rekonekte rezidan yo ak waf la, epi li
bati espas pou fanmi yo, travaye yo ak antreprené yo pwospere. Se yon gwo
envestisman nan lavni St. George ak tout Litoral NO a, k ap tabli yon presedan odasye
pou sa yon devlopman ki vreman baze sou kominote a kapab ye ak sa li ta dwe ye."

Prezidan ak Direkte Egzekitif Jeneral Triangle Equities, Lester Petracca, te
deklare, "Triangle Equities fye pou | pote anpil nouvo lojman, espas komesyal ak
opotinite travay nan kominote a, pandan | ap inogire yon epok kwasans ekonomik pou
rejyon an avek sipo patne nou yo nan ESD. Se te yon oné pou nou travay ansanm ak
ESD, NYCEDC, ak patné pwojé nou yo pandan tout pwosesis devlopman an, e nou
swete kontinye misyon konjwen nou an pou pote lojman abodab ki telman nesese nan
North Shore Staten Island atravé faz sa a nan Lighthouse Point."

